Trixomonadanın xassələri. Insanda törətdikləri xəstəliklərin labarator diaqnozu
Trichomonas cinsindən olan ibtidailər Sacomastigophora tipinin Mastigophora yarımtipinə aiddirlər. Trichomonas vaginalis növü insanlarda sidik – cinsiyyət sistemində iltihabi preseslərlə müşayiət olunan trixomoniaz xəstəliyi törədir. Bundan başqa bu cinsə insan orqanizminin normal mikroflorasına daxil olan qeyri – patogen növlər – T.tenax və T.hominis da aiddir. T.tenax ağız boşluğunda, T.hominis isə bağırsaqlarda rast gəlinən kommensal mikroorqanizmlərdir. 
Morfo – bioloji xüsusiyyətləri. Trichomonas vaginalis uzunluğu 5 – 30, eni 2 – 14 mkm olan armudşəkilli parazitlərdir, ön ucunda uzunsov nüvə yerləşmişdir, sitoplazmasında vakuollar aşkar edilir. Trixomonadalar sista əmələ gətirmir. Yalnız vegetativ formada mövcud olan trixomonadalar sadə bölünmə yolu ilə çoxalır. Bölünmə nəticəsində əmələ gələn cavan trofozoitlər adətən girdə formada olur. Parazit hərəkətlidir, yırğalanma və fırlanma xarakterli hərəkət flagellalarla təmin edilir. Parazitin ön ucunda 4 flagella yerləşmişdir. Daha bir flagella hüceyrənin ortasına qədər çatan dalğavarı membran vasitəsilə parazitin bədəni ilə birləşmişdir. Hüceyrənin önündən arxasına qədər davam edən əsasi ox – aksostil parazitin arxa ucunda çıxıntıya çevrilir. T.tenax və T.hominis növlərini canlı halda Trichomonas vaginalis – dən fərqləndirmək çətindir.
Trichomonas vaginalis anaerob şəraitdə 35 – 37°C – də, 5,5 – 6 pH intervalında xüsusi maye qidalı mühitlərdə, eləcə də toyuq embrionlarında kultivasiya edilir.
Mikrobioloji diaqnostika. Kişilərdə sidik kanalı ifrazatından, prostat sekretindən və sidik çöküntüsündən, qadınlarda isə vaginal  ifrazatdan hazırlanmış nativ preparatlarda, eləcə də metilen abısı və Gimza üsulu ilə boyadılmış preparatlarda triomonadları mikroskopik üsulla aşkar etmək mümkündür.
Mikroskopik üsulla trixomonadların aşkar edilə bilmədiyi xroniki formalarda kultural üsul daha əlverişlidir. Müayinə materiallarını müvafiq qidalı mühitlərdə kutivasiya etməklə trixomonadların kulturasını almaq olar.

